
Rehefa niditra tao amin’ny Fitoerana Masina Indrindra ny
mpisorona nitondra ny diti-kazo manitra sy ny ra, dia tsy
maintsy namafy ny ra im-pito teo ambonin’ny toeram-
pamindram-po, izay sarin'ny fanavotana, ary im-pito teo
anoloan’ny toeram-pamindram-po. Ny
toromarik’Andriamanitra dia voasoritra tanteraka — tsy
in'enina, tsy im-balo, fa im-pito. Avy eo, ao amin'ny Isaia,
dia mahita sary ara-paminanian’ny fijalian'i Jesosy isika —
ilay sary mazava indrindra ao amin’ny Testamenta
Talohan'ny fijalian'i Jesosy noho ny fahotantsika.

"Koa dia hanome Azy [ny Tompo] anjara
amin'ny lehibe Aho[Jesosy], ary hizara babo
amin'ny mahery lzy; satria naidiny ho
amin'ny fahafatesana ny ainy.” (Isaia 53:12)

Zava-dehibe ho antsika ny mahatakatra fa ny teny ao
amin’ny Isaia 53:12 izay nadika hoe "fanahy” dia ilay teny
hita ao amin'ny Levitikosy 17:11 ihany ary nadika hoe “aina™

"Ny ain'ny nofo [ny olombelona rehetra] dia

ao amin'ny ra."

Rehefa nanao fanavotana ho an'ny fahotantsika Jesosy, dia
nandatsaka ny Ainy tamin'ny Rany Izy. Ny Rany no ra
sarobidy indrindra eo amin'izao rehetra izao satria ao
anatin'io ra io ny ain'ny fanahin‘Andriamanitra, ilay
Mpamorona.

Misy hery lehibe kokoa ao amin'ny in-dray mitete amin'ny
ran'i Jesosy noho ny amin'ny faritra rehetra amin'ny
fanjakan'i Satana izay mitambatra. Ny ra velon'i Jesosy dia
ny ain'Andriamanitra Mpahary — fiainana lehibe noho izao
rehetra izao sy ny zava-boary rehetra noforonina
hatramin’izay lzy. Amin'ny alalan’ny ran'i Jesosy ihany no
andefasana izany aina izany. Lasa Mpanome Aina lzy
rehefa nandatsaka ny Rany. Tsy tokony hiala amin'ny ran’i
Jesosy mihitsy isika. Tsy misy fanavotana noho ny ota hafa,
ary tsy misy loharanon'aina hafa. Iray amin'ireo olana lehibe
amintsika, ry rahalahy sy anabavy, ny tsy fahampian'ny
fisaintsainana ny ra.

Misaotra Anao, Tompo 6, fa afaka manatona Anao amin’ny
ran'i Jesosy aho. Manambara aho fa amin’ny alalan’ny ran'i

Jesosy ihany no andefasana ny aina — ilay hany aho, amin’ny anaran'i Jesosy Kristy, Amena.

loharanon'aina. Hanatona ny Fitoerana Masina Indrindra

